
Annotatsiya: Mazkur maqolada elektromagnit to‘lqinlarning nurlanish jarayoni, uning 

fizik asoslari, turlari va qo‘llanilish sohalari tahlil qilinadi. Elektromagnit nurlanishning 

tabiiy va sun’iy manbalari, ularning xususiyatlari hamda texnik va ilmiy sohalardagi 

ahamiyati yoritiladi. Shuningdek, elektromagnit to‘lqinlarning inson hayoti va atrof-

muhitga ta’siri ham ko‘rib chiqiladi. 

Kalit so‘zlar: elektromagnit to‘lqin, nurlanish, chastota, elektromagnit spektr, 

radioto‘lqinlar, ultrabinafsha, infraqizil. 

 

KIRISH 

Elektromagnit to‘lqinlar – elektr va magnit maydonlarning o‘zaro perpendikulyar 

tebranishlaridan hosil bo‘ladigan nurlanish shaklidir. Ular bo‘shliq orqali tarqalib, modda 

bilan o‘zaro ta’sirlashishi mumkin. Elektromagnit to‘lqinlar tabiiy va sun’iy manbalardan 

kelib chiqadi. Quyosh nurlari, yulduz nurlanishi, yerning tabiiy radiatsiyasi tabiiy manbalar 

bo‘lsa, radioantenna, lazer va boshqa qurilmalar sun’iy manbalarga kiradi. Ushbu 

maqolada elektromagnit to‘lqinlarning kelib chiqishi, spektral turlari, xususiyatlari va 

qo‘llanilishi ko‘rib chiqiladi. 

ASOSIY QISM 

Elektromagnit to‘lqinlar – bu o‘zgaruvchan elektr va magnit maydonlarning fazoda 

tarqalishidir. Bu to‘lqinlar vakuumda ham, muhitda ham tarqalishi mumkin. Elektromagnit 

to‘lqinlar mexanik to‘lqinlardan farqli ravishda modda ishtirokida emas, balki elektr va 

magnit maydonlarning o‘zaro bog‘liqligi natijasida tarqaladi. Maksvellning nazariyasiga 

ko‘ra, elektr zaryadlarining harakati elektr va magnit maydonlarni hosil qiladi. Ushbu 

maydonlarning o‘zgarishi natijasida to‘lqinlar hosil bo‘ladi va ular yorug‘lik tezligida 

tarqaladi.Elektromagnit nurlanish – bu zaryadlarning tezlashtirilgan harakati natijasida 

hosil bo‘ladigan elektromagnit to‘lqinlarning tarqalish jarayoni. Turli xil jismlar yoki 

zarralar tomonidan elektromagnit to‘lqinlar chiqarilishi mumkin.To‘lqin tabiatiga ega 

bo‘lishi – elektromagnit nurlanishning tarqalishi to‘lqin tenglamalari orqali 

tavsiflanadi.Kvant xossasiga egaligi – elektromagnit nurlanish fotonlar ko‘rinishida 

tarqaladi.Moddalar bilan o‘zaro ta’siri – yutilish, sochilish va sinish hodisalari 

kuzatiladi.Elektromagnit nurlanish to‘lqin uzunligiga qarab turli diapazonlarga bo‘linadi. 

Radio to‘lqinlar 

(λ > 1 mm) – telekommunikatsiya, radiouzatish va radarlarda 

ishlatiladi.Mikroto‘lqinlar (1 mm – 1 mkm) – mikroto‘lqinli pechlar va sun’iy yo‘ldosh 

aloqasida qo‘llaniladi.Infraqizil nurlar (1 mkm – 780 nm) – issiqlik nurlanishi, tungi 

ko‘rish moslamalarida ishlatiladi.Ko‘rinadigan yorug‘lik (380 nm – 780 nm) – inson ko‘zi 

sezadigan yagona diapazon.Ultrabinafsha nurlar (10 nm – 380 nm) – quyosh nurlari, 

florensensiya hodisasi bilan bog‘liq.Rentgen nurlari (0.01 nm – 10 nm) – tibbiyotda ichki 

organlarni tekshirishda qo‘llaniladi.Gamma nurlar (λ < 0.01 nm) – yadroviy parchalanish 

natijasida hosil bo‘ladigan eng yuqori energiyali nurlanish turi.Elektromagnit nurlanish 

tabiiy va sun’iy manbalarga ega.Tabiiy manbalar: Quyosh, yulduzlar, chaqmoq, radioaktiv 

moddalar.Sun’iy manbalar: Elektron qurilmalar, radioto‘lqin generatorlari, lazerlar, 

mikroto‘lqinli pechlar, tibbiy rentgen apparatlari.Elektromagnit to‘lqinlar modda bilan 

uchta asosiy usulda o‘zaro ta’sir qiladi.Yutilish (absorbsiyalanish) – energiya modda 

tomonidan qabul qilinadi va uning ichki energiyasiga aylanadi.Sinish (refraksiya) – 

to‘lqinlar modda chegarasidan o‘tganda yo‘nalishini o‘zgartiradi.Sochilish (diffuziya) – 

nurlanish turli yo‘nalishlarga tarqaladi. Elektromagnit nurlanish – bu o‘zaro bog‘langan 

elektr va magnit maydonlarning to‘lqin ko‘rinishida tarqalishidir. U vakuumda yoki muhit 

orqali harakatlana oladi. Elektromagnit nurlanish kvant mexanikasi nuqtai nazaridan 

fotonlar oqimi sifatida ham qaraladi. 

 
Elektromagnit nurlanish turli intensivlik va chastotalarga ega bo‘lib, ularning inson 

organizmiga ta’siri har xil bo‘lishi mumkin. Kam energiyali nurlanish (radio, 

mikroto‘lqinlar) – odatda zarar yetkazmaydi, lekin uzoq vaqt ta’sir etganda issiqlik 

effektlari yuzaga kelishi mumkin.O‘rta energiyali nurlanish (ultrabinafsha nurlar) – teri 

kasalliklari va ko‘z kasalliklarini keltirib chiqarishi mumkin.Yuqori energiyali nurlanish 

(rentgen, gamma nurlar) – hujayra mutatsiyalariga olib kelishi va saraton kasalligiga sabab 

bo‘lishi mumkin.Elektromagnit nurlanish hayotimizning ajralmas qismi bo‘lib, u turli 

sohalarda keng qo‘llaniladi. Uning zararli ta’sirlaridan himoyalanish uchun xavfsizlik 

choralari ko‘rilishi kerak. Rentgen va gamma nurlar ta’sirida uzoq bo‘lishdan saqlanish, 

shuningdek, ultrabinafsha nurlanishdan himoya qilish muhim sanaladi.Elektromagnit 

nurlanish elektr va magnit maydonlarning o‘zgarishi natijasida hosil bo‘ladi.  

Elektromagnit spektr – bu elektromagnit to‘lqinlarning turli chastota va to‘lqin 

uzunliklariga asoslangan taqsimoti. U radioto‘lqinlardan tortib gamma nurlanishgacha 

bo‘lgan barcha elektromagnit nurlanishlarni o‘z ichiga oladi. Spektr tarkibidagi har bir 

diapazon o‘zining xususiyatlari va qo‘llanilish sohalariga ega. Elektromagnit nurlanishning 

ijobiy va salbiy ta’sirlari mavjud. Masalan, ultrabinafsha nurlanishning ortiqcha miqdori 

teri kasalliklariga olib kelishi mumkin, rentgen va gamma nurlanish esa yuqori darajada 

zararli bo‘lishi mumkin. Shu bilan birga, elektromagnit nurlanish texnologiyalar 

taraqqiyotida muhim rol o‘ynaydi. 

XULOSA. 

Elektromagnit nurlanish fizik tabiatning ajralmas qismi bo‘lib, u fan va 

texnologiyaning turli sohalarida muhim ahamiyatga ega. Ularning xususiyatlarini o‘rganish 

ilmiy va texnik taraqqiyotga sezilarli ta’sir ko‘rsatadi. Kelajakda elektromagnit 

nurlanishdan yanada samarali foydalanish va inson salomatligiga zarar yetkazmaslik uchun 

tadqiqotlar olib borilishi muhim hisoblanadi. Elektromagnit spektrning har bir qismi o‘ziga 

xos fizik xususiyatlarga ega va turli ilmiy, texnologik hamda tibbiy sohalarda keng 

qo‘llaniladi. Chastota oshgani sari elektromagnit to‘lqinlarning energiyasi ortadi, bu esa 

ularning modda bilan o‘zaro ta’sirini o‘zgartiradi. Shu sababli, ba’zi diapazonlar (masalan, 

gamma va rentgen nurlari) yuqori darajada ionlovchi xususiyatga ega bo‘lib, ehtiyotkorlik 

bilan ishlatilishi kerak. 

